
তথ্যবিবরণী                                                             
                                     নম্বর : ৫০৮২
‍‍‍
উন্নত সমৃদ্ধ বাংলাদেশ গড়তে হলে শেখ হাসিনার হাতকে শক্তিশালী করতে হবে
                                                                         -- গণপূর্ত প্রতিমন্ত্রী
তারাকান্দা (ময়মনসিংহ), ৭ কার্তিক (২৩ অক্টোবর) : 
গৃহায়ন ও গণপূর্ত প্রতিমন্ত্রী শরীফ আহমেদ বলেছেন, ২০৪১ সালের মধ্যে উন্নত সমৃদ্ধ বাংলাদেশ গড়তে হলে প্রধানমন্ত্রী শেখ হাসিনার হাতকে শক্তিশালী করতে হবে।
আজ ময়মনসিংহের তারাকান্দা উপজেলায় নবনির্মিত ভাষা সৈনিক এম শামসুল হক ডাকবাংলো ভবনের উদ্বোধন অনুষ্ঠানে প্রধান অতিথির বক্তব্যে প্রতিমন্ত্রী এ কথা বলেন।
প্রতিমন্ত্রী বলেন, জাতির পিতা বঙ্গবন্ধু শেখ মুজিবুর রহমান আজীবন একটি উন্নত, সমৃদ্ধ ও স্বনির্ভর বাংলাদেশের স্বপ্ন দেখেছেন। স্বাধীনতার পর তিনি তাঁর স্বপ্ন বাস্তবায়নে সর্বাত্মক প্রচেষ্টা চালিয়েছেন। তাঁর সেই অসম্পূর্ণ কাজ পূর্ণাঙ্গ বাস্তবায়নের লক্ষ্যে প্রধানমন্ত্রী শেখ হাসিনা নিরলস কাজ করে যাচ্ছেন। বাংলাদেশের উন্নয়ন ও সমৃদ্ধির জন্য শেখ হাসিনার যোগ্য ও বলিষ্ঠ নেতৃত্বের কোনো বিকল্প নেই। দেশের উন্নয়ন ও অগ্রগতি ত্বরান্বিত করতে হলে, দেশকে উন্নত ও সমৃদ্ধ দেশ হিসেবে গড়ে তুলতে হলে শেখ হাসিনার নেতৃত্বে সবাইকে কাজ করে যেতে হবে। তাঁর লক্ষ্য ও আদর্শ বাস্তবায়নে সবাইকে ঐক্যবদ্ধ হয়ে নিরলসভাবে কাজ করতে হবে। দেশের উন্নয়ন ও অগ্রগতি নিশ্চিত করতে হলে এর কোনো বিকল্প নেই।

এ সময় ময়মনসিংহ জেলা ও তারাকান্দা উপজেলা আওয়ামী লীগের নেতাকর্মী উপস্থিত ছিলেন।
#
সিদ্দিকী/সাহেলা/এনায়েত/মোশারফ/সেলিম/২০২১/২০:২০ ঘণ্টা     

সাম্প্রদায়িক সম্প্রীতি বিনষ্টকারীদের বিরুদ্ধে রুখে দাঁড়াতে হবে
                                                         ---ধর্ম প্রতিমন্ত্রী
ইসলামপুর (জামালপুর), ৭ কার্তিক (২৩ অক্টোবর) :

ধর্ম প্রতিমন্ত্রী মোঃ ফরিদুল হক খান বলেছেন, সাম্প্রদায়িক সম্প্রীতি বিনষ্টকারীদের বিরুদ্ধে এখনই রুখে দাঁড়াতে হবে। সাম্প্রদায়িক সম্প্রীতি বিনষ্টকারীরা দেশ ও জনগণের শত্রু। সরকারের ঈর্ষণীয় সাফল্যের অগ্রগতি ব্যাহত করার জন্যই আজকে স্বাধীনতাবিরোধী শক্তি দেশে সাম্প্রদায়িক হানাহানি বাধাতে চেষ্টা করছে।


প্রতিমন্ত্রী আজ জামালপুরের ইসলামপুর উপজেলার গুঠাইল হাইস্কুল এন্ড কলেজ মাঠে অনুষ্ঠিত জাতির পিতা বঙ্গবন্ধু শেখ মুজিবুর রহমানের জন্মশতবর্ষ ও স্বাধীনতার সুবর্ণ জয়ন্তী উদ্‌যাপন উপলক্ষে আলোচনা সভায় প্রধান অতিথির বক্তৃতায় এসব কথা বলেন।


পবিত্র কোরআন ও হাদিসের বাণী উদ্ধৃতি দিয়ে প্রতিমন্ত্রী বলেন, ইসলাম ফেতনা-ফ্যাসাদ সৃষ্টি করাকে হত্যার চেয়ে মারাত্মক অপরাধ হিসেবে গণ্য করেছে।


প্রতিমন্ত্রী বলেন, নবীজী (সা.) অন্য ধর্মের অনুসারীদের প্রতি কিরূপ আচরণ করেছিলেন তা মুসলমানদের ভালোভাবে জানতে হবে। এ প্রসঙ্গে প্রতিমন্ত্রী মদিনা সনদ, মক্কা বিজয় ও প্রতিবেশীর প্রতি করণীয় বিষয় ইত্যাদির কথা উল্লেখ করেন।


এর আগে ধর্ম প্রতিমন্ত্রী ইসলামপুর পৌরসভা প্রাঙ্গণে ইলিশ সংরক্ষণ অভিযান-২০২১ উপলক্ষে ৪ অক্টোবর হতে ২৫ অক্টোবর পর্যন্ত মোট ২২ দিন মা ইলিশ ধরা হতে বিরত জেলেদের মাঝে জনপ্রতি ২০ কেজি ভিজিএফ চাল বিতরণ অনুষ্ঠানে প্রধান অতিথি হিসেবে বক্তৃতা করেন। 


এছাড়া ধর্ম প্রতিমন্ত্রী আজ ইসলামপুর উপজেলার বোয়ালমারী এফ এইচ দাখিল মাদ্রাসার নবনির্মিত ভবন উদ্বোধন করেন। 
#

প্রতিবন্ধীসহ পশ্চাদপদ জনগোষ্ঠীকে সমাজের
মূলস্রোতধারায় সম্পৃক্ত করতে হবে
                               -----টেলিযোগাযোগ মন্ত্রী
ঢাকা, ৭ কার্তিক (২৩ অক্টোবর) :

ডাক ও টেলিযোগাযোগ মন্ত্রী মোস্তাফা জব্বার বলেছেন, প্রতিবন্ধীসহ সমাজের পশ্চাদপদ জনগোষ্ঠীকে সমাজের মূলস্রোতধারায় সম্পৃক্ত করতে হবে। বঙ্গবন্ধুর স্বপ্নের সোনার বাংলা প্রতিষ্ঠায় এই জনগোষ্ঠীর কল্যাণে প্রধানমন্ত্রী শেখ হাসিনা অত্যন্ত সহানুভূতিশীল বলে তিনি উল্লেখ করেন।

মন্ত্রী আজ ঢাকায় বিশ্ব সাদাছড়ি প্রতিরক্ষা দিবস উপলক্ষ্যে রিপোর্টার্স ইউনিটি মিলনায়তনে ভিজুয়ালি ইম্পেয়ার্ড পিপলস সোসাইটি আয়োজিত আলোচনা সভা ও সাদাছড়ি বিতরণ অনুষ্ঠানে অনলাইনে যুক্ত থেকে প্রধান অতিথির বক্তৃতায় এসব কথা বলেন।

মোস্তাফা জব্বার বলেন, প্রতিবন্ধীদের জীবনে অসংখ্য চ্যালেঞ্জ আছে। এর মধ্যে দৃষ্টি প্রতিবন্ধী শিশুদের জন্য শিক্ষার ডিজিটাল রূপান্তর বিষয়ক তিনি তার ব্যক্তিগত প্রতিষ্ঠানের সফটওয়্যার উন্নয়নসহ তার অধীন ডাক অধিদপ্তর, বিটিসিএল, টেলিটকসহ বিভিন্ন প্রতিষ্ঠানের যে ধরনের সহায়তার সুযোগ আছে তা বাস্তবায়নের চেষ্টা করা হবে বলে উল্লেখ করেন। তিনি বলেন, প্রধানমন্ত্রী শেখ হাসিনা কেবল প্রতিবন্ধী জনগোষ্ঠীর জন্যই নয় সমাজের দুস্থ, অসহায় পশ্চাদপদ জনগোষ্ঠীর প্রতি অত্যন্ত সহানুভূতিশীল। 


অনুষ্ঠানে মূল প্রবন্ধে সাদা ছড়ি ব্যবহারকারীদের মুক্ত চলাচল নিশ্চিত করতে ১৫টি সুপারিশ পেশ করা হয়। এর মধ্যে দেশীয় প্রতিষ্ঠানের মাধ্যমে উন্নতমানের সাদাছড়ি তৈরি, নামমাত্র মূল্যে সাদাছড়ি ব্যবহারকারীদের মধ্যে তা বিতরণ, সাদাছড়ি ব্যবহারে দৃষ্টি প্রতিবন্ধীদের উৎসাহিত করতে এবং এর ব্যবহার কৌশল সম্পর্কে প্রশিক্ষণের ব্যবস্থা, ইমারত, রাস্তা, ফুটপাত, রেলওয়ে প্লাটফর্মসহ পাবলিক প্লেস দৃষ্টি প্রতিবন্ধীদের উপযোগী করে তৈরি করা, দৃষ্টি প্রতিবন্ধীদের জন্য ব্রেইল বই ও অন্যান্য মুদ্রণ ডাক মাশুল মুক্ত প্রেরণ করার সরকারি নির্দেশ সম্পর্কে ডাক অধিদপ্তরের মাঠ পর্যায়ের কর্মীদের অবহিত করা, ডাকঘর সঞ্চয়ে প্রতিবন্ধীদের জন্য বিশেষ স্কিম চালু, মোবাইল অপারেটরসমূহে প্রতিবন্ধীদের জন্য কর্মক্ষেত্রে শতকরা একভাগ কোটা চালু, পিএবিএক্স-এর উপযোগী টকিং সফটওয়্যারের ব্যবস্থা করা।

#

শেফায়েত/নাইচ/সাহেলা/এনায়েত/মোশারফ/আব্বাস/২০২১/২১:০০ ঘণ্টা 

‍‍‍আগামী বছরই দেশের সাব-রেজিস্ট্রি অফিসগুলোতে ই-রেজিস্ট্রেশন চালু হবে
                                                                               -- আইনমন্ত্রী
ঢাকা, ৭ কার্তিক (২৩ অক্টোবর) : 
আইন, বিচার ও সংসদ বিষয়ক মন্ত্রী আনিসুল হক বলেছেন, চলতি বছর দেশের ১৭টি জেলার সাব-রেজিস্ট্রি অফিসে ই-রেজিস্ট্রেশনের পাইলট প্রকল্প বাস্তবায়ন চলছে। আগামী ৩১ অক্টোবরের মধ্যে এই প্রকল্পের মূল্যায়ন প্রতিবেদন পাওয়া যাবে। মূল্যায়ন প্রতিবেদনের ওপর ভিত্তি করে  আগামী বছর সারা দেশের সাব-রেজিস্ট্রি অফিসগুলোতে  ই-রেজিস্ট্রেশন প্রক্রিয়া চালু করা হবে। 

মন্ত্রী আজ রাজধানীর বঙ্গবন্ধু আন্তর্জাতিক সম্মেলন কেন্দ্রে  বাংলাদেশ রেজিস্ট্রেশন সার্ভিস এসোসিয়েশন (বিআরএসএ) আয়োজিত সাব-রেজিস্ট্রি অফিসগুলোতে নবযোগদানকৃত কর্মকর্তাদের সংবর্ধনা ও মতবিনিময় সভায় প্রধান অতিথির বক্তৃতায় এ কথা বলেন। 

মন্ত্রী বলেন, বর্তমানে দেশ প্রযুক্তিতে অনেকদূর এগিয়ে গেছে। এই অবস্থায় রেজিস্ট্রি অফিসগুলোতে ডিজিটালাইজেশন বা ই-রেজিস্ট্রেশন প্রক্রিয়া চালুর বিকল্প নেই। এই প্রক্রিয়া চালু হলে জনগণকে দ্রুত রেজিস্ট্রেশন সেবা দেওয়া সম্ভব হবে। তিনি যোগ করেন,  ই-রেজিস্ট্রেশনের পাশাপাশি প্রচলিত ব্যবস্থাও বহাল থাকবে। তাই 
ই-রেজিস্ট্রেশন প্রক্রিয়া চালু হলেও কোনো নকলনবীশ বা দলিল লেখক কাজ হারাবেন না। মন্ত্রী বলেন,  ই-রেজিস্ট্রেশন প্রক্রিয়ায় ফাইল হ্যাক বা ড্রপ কিংবা ক্রাশ হতে পারে। তাই প্রচলিত ব্যবস্থা বাতিল করা সঠিক হবে না। বুদ্ধিমত্তার কাজ হবে না। 

সাব-রেজিস্ট্রারদের উদ্দেশ্যে মন্ত্রী বলেন, জনগণকে সঠিকভাবে সেবা দিতে হবে। তিনি স্মরণ করিয়ে দেন, বাংলাদেশের সংবিধানে সুস্পষ্টভাবে বলা আছে, প্রজাতন্ত্রের সকল ক্ষমতার মালিক জনগণ। সেজন্য জনগণকে সেবা দেওয়া নিশ্চিত করতে হবে। তিনি বলেন, যারা দুর্নীতি করবে তাদের বিরুদ্ধে শক্ত অবস্থান নেওয়া হবে। এ বিষয়ে কেউ তাদের পক্ষে অবস্থান নেবেন না। দুর্নীতিবাজদের বিরুদ্ধে ব্যবস্থা নিতে সংশ্লিষ্ট সকলের সহযোগিতা কামনা করেন তিনি।
আইনমন্ত্রী বলেন, নিবন্ধন পরিদপ্তরকে বর্তমানে অধিদপ্তরে উন্নীত করা হয়েছে। ৪৯১টি নতুন পদ সৃষ্টি করা হয়েছে। বদলির ক্ষেত্রে শৃঙ্খলা ফিরিয়ে আনা হয়েছে। সর্বস্তরের কর্মকর্তাগণের দেশে-বিদেশে প্রশিক্ষণের ব্যবস্থা করা হয়েছে। উন্নয়ন প্রকল্পের আওতায় দেশের বিভিন্ন জেলায় জেলা রেজিস্ট্রার ও সাব-রেজিস্ট্রার এর অফিস ভবন নির্মাণ করা হয়েছে।
মন্ত্রী যোগ করেন, এক সময় বালাম বহির অভাবে জনগণকে মূল দলিল ফেরত পাওয়ার জন্য বছরের পর বছর অপেক্ষা করতে হতো। বালাম বহির সংকট সম্পূর্ণ দূর করা হয়েছে। নকল নবীশগণের পারিশ্রমিক বৃদ্ধি করা হয়েছে। আগে নকল নবীশদের পারিশ্রমিক বছরের পর বছর বকেয়া থাকত। এখন তাদের পারিশ্রমিক নিয়মিত পরিশোধ করা হচ্ছে। দ্রুততম সময়ে জনগণকে রেজিস্ট্রেশন সেবা প্রদানের  লক্ষ্যে প্রতিটি জেলা ও সাব-রেজিস্ট্রি অফিসে কর্মকর্তা-কর্মচারী নিয়োগ দেওয়া হয়েছে। চলতি ২০২১ সালেও পাবলিক সার্ভিস কমিশন কর্তৃক নন-ক্যাডার কর্মকর্তা হিসেবে সুপারিশকৃত ৬৯ জনকে সাব-রেজিস্ট্রার পদে নিয়োগ দেওয়া হয়েছে।
  #

‍‍‍
বন্যা উপদ্রুত জেলাসমূহ পরিদর্শন করেছেন ত্রাণ প্রতিমন্ত্রী

নীলফামারী, ৭ কার্তিক (২৩ অক্টোবর) : 
দুর্যোগ ব্যবস্থাপনা ও ত্রাণ প্রতিমন্ত্রী ডাঃ মোঃ এনামুর রহমান গতকাল (২২ অক্টোবর) বন্যা উপদ্রুত রংপুর, কুড়িগ্রাম, লালমনিরহাট এবং নীলফামারী জেলাসমূহ পরিদর্শন করেছেন ।

পরিদর্শন শেষে প্রতিমন্ত্রী নীলফামারী জেলা প্রশাসন আয়োজিত সাম্প্রতিক বন্যায় ক্ষতিগ্রস্তদের জন্য করণীয় সম্পর্কে এক মতবিনিময় সভায় মিলিত হন। মতবিনিময় সভায় প্রধান অতিথির বক্তৃতায় প্রতিমন্ত্রী বলেন, বন্যায় ক্ষতিগ্রস্তদের জন্য করণীয় সবকিছুই করবে সরকার। তিনি উল্লেখ করেন, সম্প্রতি বন্যায় ক্ষতিগ্রস্তদের জন্য মানবিক সহায়তা প্রদানের লক্ষ্যে ৩৬ লাখ নগদ টাকা এবং শুকনো ও অন্যান্য খাবারের ৪ হাজার প্যাকেট বরাদ্দ দিয়েছে সরকার। রংপুর, নীলফামারী, কুড়িগ্রাম ও লালমনিরহাটে  ৪টি জেলার প্রতিটির জন্য নগদ ৫ লাখ করে ২০ লাখ টাকা, গো খাদ্য ক্রয় বাবদ ২ লাখ করে ৮ লাখ টাকা, শিশু খাদ্য ক্রয় বাবদ ২ লাখ করে ৮ লাখ টাকাসহ মোট ৩৬ লাখ টাকা বরাদ্দ দেয়া হয়েছে । এছাড়াও প্রতিটি জেলার জন্য এক হাজার করে মোট চার হাজার শুকনো ও অন্যান্য খাবারের প্যাকেট বরাদ্দ দেয়া হয়েছে । প্রয়োজনে আরো বরাদ্দ দেয়া হবে বলে প্রতিমন্ত্রী সভায় উল্লেখ করেন ।

#

প্রধানমন্ত্রীর মানবিকতায় বিভিন্ন ভাতা দেয়া সম্ভব হচ্ছে

                                         ---পানিসম্পদ প্রতিমন্ত্রী

বরিশাল, ৭ কার্তিক (২৩ অক্টোবর) :


প্রধানমন্ত্রীর মানবিকতায় দৃষ্টি প্রতিবন্ধী ভাইবোনদেরসহ বিভিন্ন ধরনের ভাতা দেয়া সম্ভব হচ্ছে। প্রধানমন্ত্রীর মানবিক দৃষ্টিতেই ভাতাগুলো দিন দিন বৃদ্ধি পাচ্ছে। বিধবা ভাতা, বয়স্ক ভাতাসহ বর্তমানে এমন কোনো দিক নেই যেখানে প্রধানমন্ত্রী ভাতা দিচ্ছে না। জাতির পিতার ক্ষুধা ও দারিদ্র্যমুক্ত স্বপ্নের 'সোনার বাংলা' বিনির্মাণে বঙ্গবন্ধু কন্যা জননেত্রী শেখ হাসিনা নিরলসভাবে কাজ করে যাচ্ছেন।'


‘ডিজিটাল সাদাছড়ি, নিরাপদে পথ চলি'-এই স্লোগানে আজ বরিশাল সার্কিট হাউজ সম্মেলন কক্ষে ৫৩ তম 'বিশ্ব সাদাছড়ি নিরাপত্তা দিবস' উদ্‌যাপন উপলক্ষে আলোচনা সভা ও সাদাছড়ি বিতরণ ২০২১ অনুষ্ঠানে প্রধান অতিথির বক্তব্যে পানিসম্পদ প্রতিমন্ত্রী কর্নেল (অব.) জাহিদ ফারুক এসব কথা বলেন।


বরিশালের দৃষ্টি প্রতিবন্ধী সংস্থার উদ্দেশ্যে প্রতিমন্ত্রী বলেন,' দৃষ্টি প্রতিবন্ধীদের যতো ধরনের সহায়তা দেয়া দরকার আমরা সর্বোচ্চ পর্যায়ে আলোচনা করবো। সরকারের দেয়া জায়গা ভরাটের জন্য জাতীয় দৃষ্টি প্রতিবন্ধী সংস্থার অনুরোধে আমরা অর্থ বরাদ্দ করেছি। 


প্রতিমন্ত্রী বলেন, 'মানসিকতার উন্নয়ন করতে হবে যাতে আমরা দৃষ্টি প্রতিবন্ধী ভাইবোনদের  সহযোগিতা করতে পারি। সকলে মিলে আমরা যদি প্রতিবন্ধী ভাইবোনদের সাহায্য করতে পারি, তাহলে বঙ্গবন্ধুর সোনার বাংলা গড়ার স্বপ্ন এবং প্রধানমন্ত্রী ২০৪১ সালের মধ্যে সমৃদ্ধশালী দেশ গড়ার যে লক্ষ্যে কাজ করে যাচ্ছে সে লক্ষ্যে এগিয়ে যেতে পারবো। সমাজে যারা পিছিয়ে আছে তাদের নিয়ে অগ্রসর না হলে, প্রধানমন্ত্রীর লক্ষ্যে আমরা পৌঁছাতে পারবো না।'


অনুষ্ঠানে উপস্থিত ছিলেন বরিশালের জেলা প্রশাসক জসীম উদ্দীন হায়দার, উপজেলা নির্বাহী অফিসার মোঃ মুনিবুর রহমান, জেলা সমাজসেবা কার্যালয়ের উপ-পরিচালক আল-মামুন তালুকদার, মহানগর যুবলীগের যুগ্ম আহ্বায়ক আলহাজ্ব মাহমুদুল হক খান মামুন, শহীদ আবদুর রব সেরনিয়াবাত বরিশাল প্রেসক্লাবের সাধারণ সম্পাদক কাজী মিরাজ মাহমুদ, বরিশাল সদর উপজেলা ভাইস চেয়ারম্যান অ্যাডভোকেট মোঃ মাহবুবুর রহমান মধু, জেলা প্রশাসকের কার্যালয়ের প্রবেশন অফিসার সাজ্জাদ পারভেজ প্রমুখ।


এ সময় জেলার ২ শতাধিক দৃষ্টি প্রতিবন্ধীকে পানিসম্পদ প্রতিমন্ত্রীর পক্ষ থেকে সাদাছড়ি ও শাড়ি বিতরণ করা হয়। পাশাপাশি অমৃত গ্রুপ অভ্ কোম্পানি এর পক্ষ থেকে দুপুরে খাবার ও টিশার্ট বিতরণ করা হয়।

#

যারা বাংলাদেশকে সাম্প্রদায়িক রাষ্ট্রে পরিণত করতে চায় তাদের অস্তিত্ব বিপন্ন হবে

                                                                   --মৎস্য ও প্রাণিসম্পদ মন্ত্রী

ময়মনসিংহ, ৭ কার্তিক (২৩ অক্টোবর) :

যারা বাংলাদেশকে সাম্প্রদায়িক রাষ্ট্রে পরিণত করতে চায় তাদের অস্তিত্ব বিপন্ন হবে বলে মন্তব্য করেছেন মৎস্য ও প্রাণিসম্পদ মন্ত্রী শ ম রেজাউল করিম।

আজ ময়মনসিংহে বাংলাদেশ মৎস্য গবেষণা ইনস্টিটিউট (বিএফআরআই) মিলনায়তনে ইনস্টিটিউটের বার্ষিক গবেষণা পরিকল্পনা প্রণয়ন ২০২১-২২ শীর্ষক কর্মশালার সমাপনী অনুষ্ঠানে প্রধান অতিথির বক্তব্যে মন্ত্রী এ মন্তব্য করেন।

এ সময় তিনি আরো বলেন, "বাংলাদেশ অসাম্প্রদায়িক রাষ্ট্র। এখানে মুসলমান, হিন্দু, বৌদ্ধ, খ্রিস্টান প্রত্যেক নাগরিকের সাংবিধানিকভাবে সমঅধিকার রয়েছে। এই সমঅধিকারের রাম-রহিমের বাংলাদেশকে যারা বিভাজনের অপচেষ্টা করে, তারা জাতির শত্রু, রাষ্ট্রের শত্রু, মানবতার শত্রু। এ দেশের মানুষ কখনোই সাম্প্রদায়িকতা প্রশ্রয় দেয়নি। ১৯৭১ সালের স্বাধীনতা যুদ্ধকে ইসলামের বিরুদ্ধে যুদ্ধ অভিহিত করে যারা আমাদের স্বাধীনতাকে ঠেকানোর চেষ্টা করেছিল, তারা ব্যর্থ হয়েছে। ১৯৭৫ সালে বঙ্গবন্ধুকে হত্যা করে যারা আবার পূর্ব-পাকিস্তান কায়েম করতে চেয়েছিল, তারা ব্যর্থ হয়েছে। আবার নতুন করে যদি কেউ দেশের শান্তিপূর্ণ পরিবেশ আর উন্নয়নের অগ্রযাত্রা ব্যাহত করতে চায়, তাদেরকে সরকার কঠোর হাতে দমন করবে"।

এ সময় মন্ত্রী বলেন, "রাষ্ট্র গবেষণায় অনেক সুযোগ-সুবিধা দিচ্ছে। বিএফআরআই সংশ্লিষ্টদের গবেষণার মাধ্যমে সর্বোচ্চ যোগ্যতার বিকাশ ঘটাতে হবে। গবেষণায় নতুন নতুন বিষয় ও তথ্য-উপাত্ত সংযোজন করতে হবে। আর শুধু গবেষণা করলেই হবে না, সে গবেষণার ক্ষেত্রকে সম্প্রসারণ করতে হবে। গবেষণালব্ধ সবকিছু ব্যবহারের ক্ষেত্র উন্মুক্ত করতে হবে"।

এ সময় বিএফআরআই-এর গবেষণার পরিসর ও কাজের গতি আরও ব্যাপক আকারে বাড়ানোর তাগিদ দেন মন্ত্রী।

মন্ত্রী আরো যোগ করেন, "গবেষণাকে প্রধানমন্ত্রী শেখ হাসিনা বিশেষভাবে উৎসাহিত করতে চান, পৃষ্ঠপোষকতা দিতে চান, প্রণোদনা দিতে চান। কারণ প্রধানমন্ত্রী শেখ হাসিনা বিশ্বাস করেন গতানুগতিকতার মধ্য দিয়ে কোনো কিছু আবিষ্কার করা সম্ভব নয়। আবিষ্কার করতে হলে গবেষণা দরকার। গবেষণার জন্য যে তথ্য দরকার, লজিস্টিক সাপোর্ট দরকার, অবকাঠামো সাপোর্ট দরকার সবকিছুই সরকার প্রদান করবে"।

বাংলাদেশ মৎস্য গবেষণা ইনস্টিটিউটের মহাপরিচালক ড. ইয়াহিয়া মাহমুদের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন মৎস্য ও প্রাণিসম্পদ মন্ত্রণালয়ের সচিব রওনক মাহমুদ। মৎস্য ও প্রাণিসম্পদ মন্ত্রণালয়ের অতিরিক্ত সচিব শ্যামল চন্দ্র কর্মকার ও এস এম ফেরদৌস আলমসহ অন্য ঊর্ধ্বতন কর্মকর্তাগণ, বিএফআরআই এর প্রাক্তন মহাপরিচালক ড. এম এ মজিদ, বিএফআরআই এর ঊর্ধ্বতন কর্মকর্তা ও বিজ্ঞানীগণ, স্থানীয় মৎস্য দপ্তরের কর্মকর্তাগণ এবং বিভিন্ন বিশ্ববিদ্যালয়ের শিক্ষক ও গবেষকবৃন্দ অনুষ্ঠানে উপস্থিত ছিলেন।

কর্মশালায় উপস্থাপিত মোট ৬৫টি গবেষণা প্রস্তাবের মধ্যে তিনজন সেরা গবেষণা প্রস্তাব উপস্থাপনকারী বৈজ্ঞানিক কর্মকর্তাকে সমাপন অনুষ্ঠানে পুরস্কৃত করা হয়।
#

কৃষি উদ্যোক্তা তৈরিতে সেল গঠন করা হবে

                                      ---কৃষিমন্ত্রী
ঢাকা, ৭ কার্তিক (২৩ অক্টোবর) :


দেশে কৃষি উদ্যোক্তাদের উৎসাহ দিতে ও নতুন উদ্যোক্তা তৈরি করতে কৃষি মন্ত্রণালয়ে একটি পৃথক সেল গঠন করা হবে বলে জানিয়েছেন কৃষিমন্ত্রী ও আওয়ামী লীগের প্রেসিডিয়াম সদস্য ড. মোঃ আব্দুর রাজ্জাক। তিনি বলেন, দেশে এখন কৃষি উদ্যোক্তা তৈরি ও তাদের উৎসাহিত করা খুবই গুরুত্বপূর্ণ। সারা দেশে কৃষি উদ্যোক্তারা কে কি ফসল চাষ করবে, কোন ধরনের কৃষিপণ্য প্রক্রিয়াজাত করবে, তাদের কি সহযোগিতা দরকার- এ সকল বিষয়ে দেখভাল, সহযোগিতা ও যোগাযোগ রক্ষা করবে এই সেল।
 
 আজ ঢাকার ফার্মগেটে বাংলাদেশ কৃষি গবেষণা কাউন্সিল (বিএআরসি) মিলনায়তনে কৃষি উদ্যোক্তা সম্মেলনের উদ্বোধন অনুষ্ঠানে প্রধান অতিথির বক্তব্যে মন্ত্রী এ কথা বলেন।
 ইউনাইটেড কমার্শিয়াল ব্যাংক লিমিটেড, স্বেচ্ছাসেবী নাগরিক সংগঠন বিসেফ এবং বিকশিত বাংলাদেশ ফাউন্ডেশন দিনব্যাপী এ অনুষ্ঠানের আয়োজন করে। দেশের কৃষি উদ্যোক্তা ও আর্থিক প্রতিষ্ঠানের মধ্যে বিদ্যমান দূরত্ব কমিয়ে আনার উপায় খোঁজা, সহজ শর্তে ঋণ প্রদান ও মানবিক অর্থায়নে সুযোগসুবিধা সম্প্রসারিত করতে ' ভরসার নতুন জানালা' শিরোনামে এ সম্মেলনের আয়োজন। দেশের ৩৩টি জেলা থেকে কৃষি উদ্যোক্তারা এতে অংশগ্রহণ করেন।
সাবেক কৃষিসচিব ও সম্মেলন সমন্বয়ক আনোয়ার ফারুকের সভাপতিত্বে ইউসিবিএলের ব্যবস্থাপনা পরিচালক মোঃ শওকত জামিল, বাংলাদেশ ব্যাংকের কৃষি ঋণ বিভাগের মহাব্যবস্থাপক মোঃ আব্দুল হাকিম, বিসেফের সাধারণ সম্পাদক রেজাউল করিম সিদ্দিক প্রমুখ বক্তব্য রাখেন। 
মন্ত্রী বলেন, এ বছর সারা দেশে ২৮ হাজার কোটি টাকারও বেশি কৃষি ঋণ বিতরণের খোঁজখবর রাখতে মন্ত্রণালয়ের মাঠ পর্যায়ের কর্মকর্তাদের নির্দেশনা দেয়া হয়েছে। কৃষকেরা সঠিকভাবে ঋণ পাচ্ছে কিনা, ঋণ পেতে কি কি সমস্যার সম্মুখীন হচ্ছে ও অতিরিক্ত খরচ হচ্ছে কিনা, কোন জেলায় কি পরিমাণ ঋণ বিতরণ হচ্ছে- এসব বিষয়ে খোঁজখবর রাখতে ইতোমধ্যে কঠোর নির্দেশনা দেয়া হয়েছে।
পূজাকে কেন্দ্র করে সহিংসতার প্রসঙ্গ তুলে ড. রাজ্জাক বলেন, এবারের দুর্গাপূজায় যে সহিংসতা হয়েছে, হিন্দু ধর্মাবলম্বীদের ওপর যে আক্রমণ হয়েছে-তা জাতির জন্য লজ্জাজনক। এটি আমাদের গায়ে কালিমা লেপন করেছে। এ ধরনের ঘটনা কোনোক্রমেই কাম্য নয়। ধর্মের নামে অপপ্রচার চালিয়ে যারা রংপুরের জেলেপল্লীতে মানুষের ঘরবাড়ি ভাঙচুর ও আগুনে পুড়িয়েছে, তারা অমানুষ, পশুতুল্য ও বর্বর। এ ধর্মান্ধ বর্বরদের শিকড় সমূলে উৎপাটন করতে হবে।
মন্ত্রী আরো বলেন, আমরা মানবতায় বিশ্বাস করি। মুসলমান, হিন্দু, বৌদ্ধ, খ্রিস্টান, গারো, চাকমা, হাজং, বাঙালিসহ সকল ধর্ম-বর্ণের মানুষ মিলে আমরা একটা জাতি। এ দেশটি সকল মানুষের, এখানে সকলের সমান অধিকার। আমরা মানুষ, এটিই আমাদের সবচেয়ে বড় পরিচয়।
 
#

পীরগঞ্জের ক্ষতিগ্রস্তদের পাশে আছে সরকার



-- ত্রাণ প্রতিমন্ত্রী
পীরগঞ্জ (রংপুর), ৭ কার্তিক ( ২৩ অক্টোবর) :

দুর্যোগ ব্যবস্থাপনা ও ত্রাণ প্রতিমন্ত্রী ডাঃ মোঃ এনামুর রহমান বলেছেন, সম্প্রতি রংপুর জেলার পীরগঞ্জে দুষ্কৃতকারীদের হামলায় যারা ক্ষতিগ্রস্থ হয়েছেন, তাদের পাশে আছে সরকার। যতদিন পর্যন্ত ক্ষতিগ্রস্ত জনগণ ঘুরে দাঁড়াতে না পারবেন, স্বাভাবিক জীবনযাত্রায় ফিরে আসতে না পারবেন ততদিন পর্যন্ত সরকার তাদেরকে সব ধরনের সাহায্য-সহযোগিতা করে যাবে । প্রধানমন্ত্রী শেখ হাসিনা সার্বক্ষণিক পীরগঞ্জের জনগণের খোঁজখবর নিয়ে করণীয় বিষয়ে দিকনির্দেশনা দিচ্ছেন বলেও প্রতিমন্ত্রী উল্লেখ করেন ।

প্রতিমন্ত্রী আজ রংপুর জেলার পীরগঞ্জ উপজেলায় ক্ষতিগ্রস্তদের জন্য ঘরবাড়ি নির্মাণ কার্যক্রম পরিদর্শনকালে এসব কথা বলেন। মন্ত্রণালয়ের সচিব মোঃ মোহসীন এ সময় উপস্থিত ছিলেন।

প্রতিমন্ত্রী বলেন, বাংলাদেশ সাম্প্রদায়িক সম্প্রীতির দেশ। জাতির পিতা বঙ্গবন্ধু শেখ মুজিবুর রহমান এবং তাঁর সুযোগ্য কন্যা প্রধানমন্ত্রী শেখ হাসিনা সাম্প্রদায়িক সম্প্রীতির প্রতীক। গত প্রায় ৫০ বছর যাবৎ এদেশের হিন্দু-মুসলিম-বৌদ্ধ-খ্রিস্টানসহ সকল ধর্মের মানুষ সাম্প্রদায়িক সম্প্রীতি বজায় রেখে মিলেমিশে শান্তিপূর্ণভাবে বসবাস করে আসছে। পীরগঞ্জে হামলাকারীরা জনগণের শত্রু, দেশের উন্নয়নের শত্রু। ঘৃণ্যতম সন্ত্রাসী কার্যক্রমের মাধ্যমে যারা বিভেদ সৃষ্টি করে দেশের উন্নয়নকে বাধাগ্রস্ত করে তাদের সাথে কোনো আপস নেই। পীরগঞ্জে জঘন্যতম এই কর্মকাণ্ডের সাথে যারা জড়িত তাদেরকে খুঁজে বের করে আইনের আওতায় আনা হবে। কাউকে ছাড় দেয়া হবে না বলে সরকার ইতিমধ্যেই ঘোষণা দিয়েছে।

উল্লেখ্য, গত ২১ অক্টোবর বৃহস্পতিবারও দুর্যোগ ব্যবস্থাপনা ও ত্রাণ প্রতিমন্ত্রী ডাঃ মোঃ এনামুর রহমান পীরগঞ্জের ক্ষতিগ্রস্ত এলাকা পরিদর্শন করেন। তিনি ক্ষতিগ্রস্তদের মাঝে মানবিক সহায়তা হিসেবে ঢেউটিন এবং গৃহ নির্মাণ বাবদ নগদ টাকা বিতরণ করেন। এছাড়াও শুকনো ও অন্যান্য খাবারের প্যাকেটও বিতরণ করেন তিনি। মন্ত্রণালয়ের সচিব মোঃ মোহসীন এ সময় উপস্থিত ছিলেন।
#

সেলিম/নাইচ/মোশারফ/রেজাউল/২০২১/১৮০৮ ঘণ্টা

তথ্যবিবরণী







                             নম্বর :  ৫০৭৩

সঞ্চালন ব্যবস্থা আধুনিক  ও সমন্বিত করার উদ্যোগ অব্যাহত রয়েছে





                     -- বিদ্যুৎ প্রতিমন্ত্রী
ঢাকা, ৭ কার্তিক ( ২৩ অক্টোবর) :

বিদ্যুৎ, জ্বালানি ও  সম্পদ প্রতিমন্ত্রী নসরুল হামিদ বলেছেন, সঞ্চালন ব্যবস্থা আধুনিক ও সমন্বিত করার উদ্যোগ অব্যাহত রয়েছে। নবায়ণযোগ্য জ্বালানি, কয়লাভিত্তিক বিদ্যুৎ, পরমাণু বিদ্যুৎ, তেলের বিদ্যুৎ বা গ্যাসের বিদ্যুৎ প্রবাহের জন্য সঞ্চালন  অটোমেটিক ফ্রিকোয়েন্সি কন্ট্রোল থাকা অপরিহার্য।


প্রতিমন্ত্রী আজ ঢাকার একটি হোটেলে ‘সঞ্চালন পরিকল্পনা ও পিজিসিবি’র জন্য প্রকল্প সমীক্ষা’ শীর্ষক চূড়ান্ত প্রতিবেদন উপস্থাপনা অনুষ্ঠানে প্রধান অতিথির বক্তব্যে এসব কথা বলেন। তিনি বলেন, বৈশ্বিক জলবায়ু পরিবর্তনের সাথে সাথে আমাদের জ্বালানি মিক্সে নতুন নতুন জ্বালানি সংযোজিত হচ্ছে। নবায়ণযোগ্য জ্বালানি ও ক্লিন এনার্জির অংশ উত্তরোত্তর বৃদ্ধি পাচ্ছে। প্রতিবেশী দেশ হতে ক্লিন এনার্জি আমদানি করার উদ্যোগ নেয়া হবে।


প্রতিমন্ত্রী এ সময় বলেন, সমন্বিত মাস্টার প্ল্যানে নবায়ণযোগ্য জ্বালানি ও তার সঞ্চালন ব্যবস্থা সন্নিবেশন ঘটবে। ২০৪১ সালের মধ্যে নবায়ণযোগ্য জ্বালানি হতে ৪০ ভাগ বিদ্যুৎ নেয়ার পরিকল্পনা রয়েছে। আমাদের চ্যালেঞ্জ হলো সাশ্রয়ী মূল্যে নিরবচ্ছিন্ন বিদ্যুৎ সরবরাহ করা। সঞ্চালন ও বিতরণ ব্যবস্থা আধুনিক করার প্রক্রিয়া চলমান রয়েছে। বিতরণ ব্যবস্থার উন্নয়নে নানাবিধ প্রকল্প  হাতে নেয়া হয়েছে।  


বিদ্যুৎ সচিব মোঃ হাবিবুর রহমানের সভাপতিত্বে ও বিদ্যুৎ বিভাগের অতিরিক্ত সচিব মোঃ নূরুল আলমের সঞ্চালনায় অনুষ্ঠানে অন্যান্যের মাঝে প্ল্যানিং কমিশনের সদস্য শরীফা খান ও পাওয়ার গ্রিড কোম্পানি ইন্ডিয়া লিমিটেডের পরিচালক অভয় চৌধুরী বক্তব্য রাখেন।
#

আসলাম/নাইচ/মোশারফ/রেজাউল/২০২১/১৭৫৮ ঘণ্টা

তথ্যবিবরণী                                                                                                              নম্বর : ৫০৭২
 

বিএনপির বক্তব্যে মনে হয় কুমিল্লার ঘটনা কিভাবে ঘটেছে তারাই ভালো জানেন 




                             -- তথ্য ও সম্প্রচার মন্ত্রী

ঢাকা, ৭ কার্তিক (২৩ অক্টোবর) :

আওয়ামী লীগের যুগ্ম সাধারণ সম্পাদক এবং তথ্য ও সম্প্রচার মন্ত্রী ড. হাছান মাহ্‌মুদ বলেছেন, 'মির্জা ফখরুল সাহেবের কথা শুনে মনে হয়, কুমিল্লার ঘটনা কিভাবে ঘটানো হয়েছে, তা তাকে জিজ্ঞাসা করলেই ভালো জানা যাবে।' 


আজ ঢাকার মিন্টো রোডে সরকারি বাসভবনে সাংবাদিকদের সাথে মতবিনিময়কালে এক প্রশ্নের জবাবে তিনি একথা বলেন। 


কুমিল্লার ঘটনায় সরকারকে দোষারোপ করে এবং কক্সবাজারে ইকবালের গ্রেফতার হওয়া নিয়ে বিএনপি মহাসচিবের মন্তব্যের জবাবে ড. হাছান বলেন, 'প্রথম থেকেই মির্জা ফখরুল সাহেবের বক্তব্যের ধরন হচ্ছে, 'ঠাকুর ঘরে কে রে, আমি কলা খাই না' এবং মনে হচ্ছে তিনিই ভালো বলতে পারবেন ইকবালকে কারা কক্সবাজারে পাঠিয়েছে। যারা এ ঘটনায় ইন্ধন দিয়েছে, তারাই ইকবালকে কক্সবাজারে পাঠিয়েছে এবং রাজনৈতিক উদ্দেশ্যে ঘটনা ঘটিয়ে আবার বিভ্রান্তি ছড়ানোর অপচেষ্টা করছে।' 


এ ঘটনার প্রেক্ষিতে সরকার কঠোর ও দ্রুততম ব্যবস্থা নিয়েছে এবং আওয়ামী লীগের নেতাকর্মীরা হিন্দু সম্প্রদায়ের পাশে দাঁড়িয়েছে জানান তথ্য ও সম্প্রচার মন্ত্রী। তিনি বলেন, 'আপনারা জানেন, দেশে সাম্প্রদায়িক সম্প্রীতি বিনষ্ট করার রাজনৈতিক হীন উদ্দেশ্যে এ ঘটনা ঘটানো হয়েছে এবং সরকার দ্রুততম সময়ে এর বিরুদ্ধে কঠোর ব্যবস্থা নিয়েছে। একশ'র বেশি মামলা হয়েছে, কয়েকশ' জন গ্রেফতার হয়েছে এবং পূজামণ্ডপে যে কোরআন শরীফ রেখে এসেছিল তাকেও গ্রেফতার করা হয়েছে। তদন্ত ও জিজ্ঞাসাবাদে বাকি তথ্য বেরিয়ে আসবে।' 


একইসাথে স্বল্পতম সময়ে পীরগঞ্জে পোড়া ঘরগুলো মেরামত, নতুন ঘর নির্মাণ এবং  সরকার ও আওয়ামী লীগের পক্ষ থেকে ক্ষতিগ্রস্তদের অর্থ এবং খাদ্য সহায়তা দেয়ার কথা জানিয়ে ড. হাছান এসময় তাঁর আইপ্যাড থেকে পীরগঞ্জে নতুন নির্মিত ঘর ও মানুষের রান্নাবান্নাসহ গৃহকর্মের চিত্র সাংবাদিকদের সামনে তুলে ধরেন। 


মন্ত্রী বলেন, সরকার যখন দ্রুততম সময়ে এসকল ব্যবস্থা নিয়েছে, তখন বিএনপি-জামাতসহ ধর্মান্ধগোষ্ঠী যারা ঘটনা ঘটিয়েছে, তারা ক্রমাগত মিথ্যাচার করে জনমনে বিভ্রান্তি ছড়ানোর অপচেষ্টা চালাচ্ছে। এ বিষয়ে সবাইকে সতর্ক থাকতে হবে।  


সরকারের দ্রুত ব্যবস্থা নেয়া সত্ত্বেও কোথাও কোথাও রাস্তা অবরোধের খবর পাওয়া গেছে এ বিষয়ে প্রশ্নের জবাবে আওয়ামী লীগের যুগ্ম সাধারণ সম্পাদক হাছান মাহমুদ বলেন, এই ঘটনা অত্যন্ত ন্যক্কারজনক ও আমাদের চেতনার বেদিমূলে আঘাত, আমরাও এর প্রতিবাদ জানাই ও প্রতিকারে সচেষ্ট। কিন্তু প্রতিবাদ জানাতে গিয়ে জনগণ যেন ভোগান্তির শিকার না হয় এবং আবেগতাড়িত হলেও যেন  কারো বক্তব্য বাস্তবতাবিবর্জিত না হয়, সেদিকে  লক্ষ্য রাখতে হবে।' 

#
আকরাম/নাইচ/মোশারফ/রেজাউল/২০২১/১৭৪৪ ঘণ্টা
তথ্যবিবরণী                                                                                                              নম্বর : ৫০৭১
 

কোভিড-১৯ সংক্রান্ত সর্বশেষ প্রতিবেদন 
 

ঢাকা, ৭ কার্তিক (২৩ অক্টোবর) :
            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৫ হাজার ৪২ জনের নমুনা পরীক্ষা করে ২৭৮ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৬৭ হাজার ৪১৭ জন।  
 


গত ২৪ ঘণ্টায় ৯ জন-সহ এ পর্যন্ত ২৭ হাজার ৮১৪ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৩০ হাজার ৯৪১ জন।

 

#

নাসিমা/নাইচ/মোশারফ/রেজাউল/২০২১/১৭৩০ ঘণ্টা
তথ্যবিবরণী







                    নম্বর : ৫০৬৯

ডিজিটাল নিরাপত্তা নিশ্চিত করতে সরকার বদ্ধপরিকর 





-টেলিযোগাযোগ মন্ত্রী
ঢাকা, ৭ কার্তিক ( ২৩ অক্টোবর) :

ডাক ও টেলিযোগাযোগ মন্ত্রী মোস্তাফা জব্বার বলেছেন, ডিজিটাইজেশনের প্রসারের পাশাপাশি ডিজিটাল নিরাপত্তা নিশ্চিত করতে সরকার বদ্ধপরিকর। সামাজিক যোগাযোগ মাধ্যম সাম্প্রদায়িক দাঙ্গাসহ সামাজিক-রাজনৈতিক অস্থিরতা সৃষ্টির জন্য এখন বড় একটি চ্যালেঞ্জ। সে সংকটও অতিক্রম করতে বর্তমান সরকার কাজ করছে।


মন্ত্রী গতকাল সন্ধ্যায় আমেরিকা প্রবাসী বাংলাদেশি ডিজিটাল প্রযুক্তি উদ্যোক্তা কর্তৃক আয়োজিত ‘ডিজিটাল সিকিউরিটি সম্মেলন’ শীর্ষক অনুষ্ঠানে অন-লাইনে প্রধান অতিথির বক্তৃতায় এসব কথা বলেন।

ডিজিটাল নিরাপত্তা নিশ্চিত করতে প্রযুক্তিগত সক্ষমতা অর্জন এবং ডিজিটাল নিরাপত্তা আইন প্রণয়নসহ সরকারের গৃহীত বিভিন্ন কর্মসূচি তুলে ধরে মন্ত্রী বলেন, ডিজিটাল নিরাপত্তা চ্যালেঞ্জিং হলেও সরকার এই চ্যালেঞ্জ মোকাবিলায় পিছিয়ে নেই। অতীতের তিনটি শিল্পবিপ্লব মিস করায় সৃষ্ট পশ্চাৎপদতা অতিক্রম করে বাংলাদেশ ডিজিটাল প্রযুক্তি বিকাশে বৈশ্বিক নেতৃত্বের জায়গায় উপনীত হয়েছে। এই অর্জন প্রধানমন্ত্রী শেখ হাসিনার ডিজিটাল বাংলাদেশ কর্মসূচির সফল বাস্তবায়নের ফসল বলে উল্লেখ করেন মোস্তাফা জব্বার। কম্পিউটার প্রযুক্তি বিকাশে নিজের ৩৫ বছরের পথপরিক্রমার অভিজ্ঞতা বর্ণনা করে মন্ত্রী বলেন, ১৯৬৪ সালে এই ভূখণ্ডে প্রথম কম্পিউটার আসে কিন্তু ১৯৮৭ সালের আগ পর্যন্ত কম্পিউটার কেবল বিশেষজ্ঞরা ব্যবহার করতেন। কম্পিউটারে বাংলাভাষা প্রবর্তনের পর কম্পিউটার জনপ্রিয়তা পেতে শুরু করে। মন্ত্রী বলেন, বঙ্গবন্ধু বেতবুনিয়ায় উপগ্রহ ভূ-কেন্দ্র প্রতিষ্ঠা এবং আইটিইউ ও ইউপিইউ -এর সদস্য পদ অর্জনের মাধ্যমে দেশে ডিজিটাইজেশনের যাত্রা শুরু করেন।

মোস্তাফা জব্বার আরো বলেন, ১৯৯৬ সালে প্রধানমন্ত্রী শেখ হাসিনা কম্পিউটারের ওপর থেকে ভ্যাট-ট্যাক্স প্রত্যাহার করে তা সাধারণ মানুষের নাগালে পৌঁছে দেন। মোবাইল ফোন সহজলভ্য করতে এবং ভি-স্যাটের মাধ্যমে ইন্টারনেট চালুসহ বিভিন্ন কর্মসূচি গ্রহণ ও বাস্তবায়নের ধারাবাহিকতায় ডিজিটাইজেশনে বঙ্গবন্ধুর বপন করা বীজটিকে চারা গাছে রূপান্তর করেন তিনি। দেশে ডিজিটাল প্রযুক্তি বিকাশে এবং এখাতে বিনিয়োগ আকৃষ্ট করতে সরকারের গৃহীত প্রযুক্তিবান্ধব বিভিন্ন কর্মসূচি তুলে ধরে মন্ত্রী বলেন, সরকারের গৃহীত বিনিয়োগ উপযোগী পরিবেশের পাশাপাশি দেশের মেধাবী নতুন প্রজন্ম দেশকে এগিয়ে যাওয়ার বড় হাতিয়ার। ডিজিটাল বাংলাদেশ প্রতিষ্ঠায় প্রধানমন্ত্রীর নির্দেশ বাস্তবায়নে সরকার যে যুদ্ধ শুরু করেছে, তা সফলতার দাড়ে কড়া নাড়ছে। সরকার সৌদি আরবে আইওটি ডিভাইস রপ্তানি করছে। বিশ্বের ৮০টি দেশে বাংলাদেশ থেকে সফটওয়্যার রপ্তানি হচ্ছে।

আমেরিকা প্রবাসী উদ্যোক্তা মোস্তাফিজুর রহমানের সভাপতিত্বে অনুষ্ঠানে বাংলাদেশ স্যাটেলাইট কোম্পানি লিমিটেড -এর চেয়ারম্যান ড. শাহজাহান মাহমুদ এবং বিটিআরসি -এর মহাপরিচালক ব্রিগেডিয়ার জেনারেল           মো: নাসিম পারভেজ বক্তৃতা করেন।

Prime Minister's message on the 76th anniversary of the United Nations 
Dhaka, (23 October) :  


Prime Minister Sheikh Hasina has given the following message on the 76th anniversary of the United Nations. 

''On the auspicious occasion of the 76the anniversary of the United Nations, Bangladesh joins the international community in reiterating its unwavering comitment to the purposes and Principles of the United Nations Charter.


Over the last 76 years, the United Nations has championed human progress on many fronts, including peace and security, human rights, decolonization, women empowerment, sustainable development, and so on. However, in many parts of the world, we see people are struggling to establish their fundamental rights. The rightful strife of the Palestinian people and decades' long persecution of Rohingyas in Myanmar are few examples. Moreover, when there are so many unresolved issues and challenges such as climate change, disarmament, terrorism, cthnic and religious intolerance, the world has encountered an invisible, deadly pandemic ravaging the lives and livelihoods with millions of deathes for the last two years. In this contex, the timeless values of the UN Charter to ''unite our strength'' for serving ''we the peoples'' have become more relevant than ever before.


Bangladesh's engagement with the United Nations is shaped by the vision of our Father of the Nation Bangabandhu Sheikh Mujibur Rahman. His powerful proclamation ''that the Banglaee nation fully commits itself to the building of a world order, where the aspiration of all men for peace and justice will be realized'' serves as a guiding principle for us. Inspired by his ideals, we have been partnering with the UN as a strong promoter of global peace, an active contributor to international development, and a faithful upholder of universal values.


A leading proponent of the '' Culture of Peace,'' today, Bangladesh has become a brand name in the UN peacekeeping operations. Our stellar Performances in implementing the SDGs, ensuring food security, empowering women, scaling up the people-centric development initiatives, and endorsing innovative solutions for steady growth are well recognized. As a result, despite the onslaughts of the COVID-19 pandemic, we are right on track to become a middle-income country by 2021, a developed country by 2041, and a prosperous Delta by 2100.


On this auspicious occasion, let us unite our efforts to build a more robust and inclusive United Nations based on mutual respect, partnership, cooperation, and solidarity. Let the United Nations be our beacon of hope. On this histroric year when the country is celebrating the golden jubilee of its Independence and the Birth Centenary of the Father of the Nation Bangabandhu Sheikh Mujibur Rahman, Bangladesh commits to doing its part in shaping together the future of our peopoles and creating a blueprint for a better future. 


Joi Bangla, Joi Bangabandhu


May Bangladesh Live Forever.''    

